
Golygfa o’r awyr ar yr ardal sy’n ffocws ar gyfer datblygu, rhan isaf pentref Pontneddfechan



Adroddiad Crynodol 2327 | Ymgynghoriad â Chymuned Pontneddfechan

1.0 CYFLWYNIAD
Comisiynwyd Planning Solutions Consulting Limited a Hiraeth Architecture i gynnal modiwl o waith
ymchwil sylfaenol a rheoli cyfres o weithdai er mwyn helpu i lywio dyluniadau cysyniad cynnar prosiect
‘Hwb Pontneddfechan’, sydd wedi sicrhau cyllid o’r Gronfa Ffyniant Bro.

Seiliwyd yr ymchwil sylfaenol ar arolwg ar-lein, a luniwyd gan Planning Solutions Consulting a Hiraeth
Architecture. Hyrwyddwyd yr arolwg gan Gyngor Bwrdeistref Sirol Castell-nedd Port Talbot, ac fe’i
cynhaliwyd rhwng 25 Medi a 13 Tachwedd, gyda 157 o ymatebion yn dod i law. Roedd yr arolwg ar
gael yn Gymraeg a Saesneg.

Ochr yn ochr â hyn, cynhaliodd Hiraeth Architecture 3 sesiwn gweithdy ‘galw heibio’ yn yr ardal, i gael
adborth ar gynigion y dyluniad cysyniad cynnar. Daeth cyfanswm o 123 i’r 3 sesiwn ‘galw heibio’, ond
dylid nodi bod rhai o’r trigolion wedi mynychu pob un o’r tair sesiwn.

Dylid nodi bod yr arolwg yn debygol o fod wedi cael ei gwblhau gan bobl a fu hefyd yn mynychu’r
gweithdai galw heibio, cyn iddyn nhw gael cyfle i ryngweithio â’r cynllun trwy’r gweithdai.

Hiraeth Architecture Ltd 3

2.0 CRYNODEB O GANFYDDIADAU’R AROLWG
Ar y tudalennau sy’n dilyn rydym yn cyflwyno’r prif ganfyddiadau, ar sail barn y rhai fu’n rhan o’r
arolwg, sef cyfanswm o 157 o ymatebion.

2.1 Cyfranogwyr
Mae 54% o’r cyfranogwyr yn drigolion Pontneddfechan, ac mae 29% arall yn bobl sy’n byw ym
Mwrdeistref Sirol Castell-nedd Port Talbot, a 12% yn byw naill ai yn siroedd Powys neu Rondda
Cynon Taf. Roedd 4% yn ymwelwyr dydd yn byw y tu allan i siroedd Castell-nedd Port Talbot, Powys
neu Rondda Cynon Taf. Mae llai nag 1% yn dwristiaid sy’n aros y tu allan i Fwrdeistref Sirol Castell-
nedd Port Talbot.1

Mae 98% o’r cyfranogwyr naill ai’n byw ym Mhontneddfechan neu wedi ymweld â’r lle. Gweler
Atodiad Un am ddata demograffig y cyfranogwyr.

2.2 Cynigion y datblygiad arfaethedig
Mae nifer o ymyriadau prosiect ar gyfer Pontneddfechan yn cael eu hystyried gan Gyngor Bwrdeistref
Sirol Castell-nedd Port Talbot a’r tîm dylunio. Dyluniadau cysyniad cyfnod cynnar yw’r rhain ar gyfer
pecyn o ‘ymyriadau’, a ddefnyddiwyd i sicrhau cyllid o’r Gronfa Ffyniant Bro. Maen nhw’n ymwneud
â’r canlynol:

1. Parcio ceir a rheoli traffig
2. Gwelliannau i’r parth cyhoeddus
3. Hwb i ymwelwyr a’r gymuned, gyda darpariaeth ar gyfer siop fferm/gymunedol a thoiledau
4. Llety ymwelwyr ar raddfa fach

Gofynnwyd i’r cyfranogwyr ystyried y gwahanol opsiynau a nodi lefel eu cefnogaeth neu eu
gwrthwynebiad i bob opsiwn datblygu.

Sylwer bod y ffigurau wedi’u talgrynnu1

Hiraeth Architecture Ltd 5

2.2.1 Parcio ceir a rheoli traffig

Parcio ceir

Mae’r opsiwn hwn yn canolbwyntio ar greu lle ychwanegol i barcio ceir er mwyn helpu i liniaru’r
problemau presennol oherwydd parcio, a chyflwyno mesurau arafu traffig i leihau cyflymder cerbydau
sy’n teithio trwy Bontneddfechan.

Lleolir y maes parcio ar y tir yn ymyl yr afon ac i’r de o ganol y pentref, mewn man anamlwg y tu ôl i’r
Bistro ger Sgwd Gwladys. Bydd hyn yn darparu parcio parhaol ar gyfer ceir, coetsys a bysiau mini, yn
ogystal â chyfleusterau gwefru Cerbydau Trydan.

Bydd modd ei gyrchu o Heol Pontneddfechan, yn unol â’r gofynion gwelededd yn ymyl Sgwd
Gwladys. Ni fydd golau yn y maes parcio newydd, ac eithrio yn yr ardal barcio hygyrch.

Bydd cyflwyno coed a phlannu perthi llydan yn helpu i gyfrannu at gadwraeth natur, yn cynyddu
coridorau bywyd gwyllt, ac yn cuddio rhywfaint ar yr ardaloedd arwyneb caled. Trwy symud llinell y
coed ymlaen, caiff y cynllun ei sgrinio o’r ochr dde-orllewinol, er mwyn lleihau’r effaith weledol ar y
golygfeydd pell ar draws basn y cwm.

Mae’r lleoli yn parchu’r map llifogydd, gan fod yr holl waith y tu allan i barthau llifogydd 2 a 3, a bydd
yn diogelu’r afon a’r cynefin glan afon cysylltiedig, sy’n debygol o ddarparu lloches a chyfleoedd fforio
da i adar, mamaliaid ac amffibiaid.

Roedd 55% o’r cyfranogwyr yn cefnogi’r ymyriad arfaethedig cysylltiedig â pharcio ceir, gyda 49% yn
ei gefnogi’n bendant a 6% yn ei gefnogi rhywfaint. Roedd 43% o’r cyfranogwyr yn erbyn y cynllun,
gyda rhyw 40% yn gwrthwynebu’r ymyriad yn bendant, a 3% rywfaint yn erbyn yr ymyriad. Roedd 3%
yn niwtral. Gweler Tabl Un isod am fanylion.

Opsiwn ymateb %

Cefnogi’n bendant 49.0%

Cefnogi rhywfaint 5.7%

Niwtral (ddim yn cefnogi nac yn gwrthwynebu) 2.5%

Rywfaint yn erbyn 2.5%

Yn bendant yn erbyn 40.1%

Ddim yn gwybod 0.0%

Hiraeth Architecture Ltd 6

Mesurau arafu traffig

Fel rhan o’r cynllun, cyflwynir mesurau arafu traffig yn ogystal. Gallai’r rhain gynnwys pyrth cyflymder
20mya (arwyddion crwn ar arwyneb coch) ac arwyneb asffalt lliw, gyda bwrdd wedi’i godi, i helpu i
arafu’r traffig a nodi mannau croesi i gerddwyr.

Roedd 53% o’r cyfranogwyr yn cefnogi’r ymyriad arfaethedig o ran mesurau arafu traffig, gyda 45%
yn cefnogi’n bendant ac 8% yn cefnogi rhywfaint. Roedd 35% o’r cyfranogwyr yn erbyn y cynllun,
gyda rhyw 32% yn bendant yn gwrthwynebu’r ymyriad a 3% rywfaint yn erbyn yr ymyriad. Roedd
12% yn niwtral. Gweler y manylion yn Nhabl Dau isod.

2.2.2 Gwelliannau i’r parth cyhoeddus

Mae’r elfen hon o’r prosiect yn cynnwys cyflwyno dwy ardal gyhoeddus a golygfan uwchben Afon
Nedd. Fel rhan o’r prosiect hwn, yr amcan fydd cadw, gwella a diogelu’r llystyfiant presennol sydd â
phwysigrwydd ecolegol neu weledol (h.y. coed a choetir).

Cyflwynir arwyddion cyfeiriadu clir a dehongli yn ogystal.

Creu ardaloedd cyhoeddus

Cyflwynir dwy ‘sgwâr gyhoeddus’ gysylltiedig y naill ochr a’r llall i Heol Pontneddfechan. Bydd y rhain
yn darparu lle ar gyfer digwyddiadau bychain fel marchnadoedd dros dro a seddau yn yr awyr agored.
Byddant hefyd yn darparu cysylltiadau â Llwybr Elidir.

Mae rhaniad eitha cyfartal rhwng y rhai sy’n cefnogi ac yn gwrthwynebu’r ymyriad hwn, gan fod 48%
o’r cyfranogwyr yn cefnogi’r ymyriad o ran creu ardaloedd cyhoeddus, 45% yn ei gefnogi’n bendant a
3% yn cefnogi rhywfaint ar y cynllun. Roedd 47% o’r cyfranogwyr yn erbyn y cynllun, gyda 44% yn
gwrthwynebu’r ymyriad yn bendant a 3% rywfaint yn erbyn. Roedd 4% yn niwtral, a llai nag 1% oedd
ddim yn gwybod. Mae’r manylion i’w gweld yn Nhabl Tri isod.

Opsiwn ymateb %

Cefnogi’n bendant 45.2%

Cefnogi rhywfaint 7.6%

Niwtral (ddim yn cefnogi nac yn gwrthwynebu) 12.1%

Rywfaint yn erbyn 3.2%

Yn bendant yn erbyn 31.8%

Ddim yn gwybod 0.0%

Creu golygfan

Byddai creu golygfan yn ymyl Afon Nedd wrth y fynedfa i Lwybr y Sgydau yn manteisio ar olygfeydd
pwysig o hen bont Pontneddfechan.

Roedd 46% o’r cyfranogwyr yn cefnogi’r ymyriad arfaethedig o ran cyflwyno golygfan, gyda 34% yn
cefnogi’n bendant ac 11% yn cefnogi rhywfaint ar y cynllun. Roedd 47% o’r cyfranogwyr yn erbyn y
cynllun, gyda rhyw 38% yn bendant yn gwrthwynebu’r ymyriad, ac 8% rywfaint yn ei erbyn (addaswyd
y ffigurau trwy dalgrynnu). Roedd 8% yn niwtral. Gweler Tabl Pedwar isod am fanylion.

Opsiwn ymateb %

Cefnogi’n bendant 44.6%

Cefnogi rhywfaint 3.2%

Niwtral (ddim yn cefnogi nac yn gwrthwynebu) 4.5%

Rywfaint yn erbyn 3.2%

Yn bendant yn erbyn 43.9%

Ddim yn gwybod 0.6

Opsiwn ymateb %

Cefnogi’n bendant 34.4%

Cefnogi rhywfaint 11.5%

Niwtral (ddim yn cefnogi nac yn gwrthwynebu) 7.6%

Rywfaint yn erbyn 8.3%

Yn bendant yn erbyn 38.2%

Ddim yn gwybod 0.0%

Hiraeth Architecture Ltd 8

2.2.3 Hwb i ymwelwyr ac i’r gymuned

Y ffocws yw creu siop fferm/gymunedol a fydd yn gwasanaethu aelodau o’r gymuned leol ac
ymwelwyr. Mae hyn hefyd yn cynnwys adleoli’r toiledau cyhoeddus a’u hehangu’n sylweddol.

Siop fferm/gymunedol

Bydd yr hwb a gynigir i ymwelwyr a’r gymuned yn cynnwys siop fferm/gymunedol a chiosg lluniaeth
ysgafn, gyda ffocws ar gynnyrch lleol, nwyddau bwyd sylfaenol, a rhai eitemau manwerthu cysylltiedig
â thwristiaeth.

Roedd 55% o’r cyfranogwyr yn cefnogi’r ymyriad arfaethedig o ran cyflwyno siop fferm/gymunedol,
gyda 46% yn cefnogi’n bendant, ac 8% yn cefnogi rhywfaint ar y cynllun. Roedd 40% o’r cyfranogwyr
yn erbyn y cynllun, gyda rhyw 39% yn bendant yn erbyn yr ymyriad ac 1% rywfaint yn erbyn. Roedd
5% yn niwtral. Gweler Tabl Pump isod am fanylion.

Gofynnwyd i’r cyfranogwyr hefyd a fydden nhw’n defnyddio’r siop fferm/gymunedol – byddai 45% yn
gwneud, ond ni fyddai 38% yn defnyddio’r cyfleuster. Byddai rhyw 17% o’r cyfranogwyr yn
defnyddio’r siop fferm/gymunedol o bosibl.

Toiledau a chyfleusterau cysylltiedig

Mae’r cynnig yn ymwneud ag adleoli ac ehangu’r toiledau cyhoeddus, gyda chyfleuster allanol i olchi
esgidiau a chŵn.

Roedd 62% o’r cyfranogwyr yn cefnogi’r ymyriad arfaethedig o ran cyflwyno toiledau a chyfleusterau
ategol, gyda 54% yn cefnogi’r cynllun yn bendant ac 8% yn cefnogi rhywfaint arno.

Roedd 34% o’r cyfranogwyr yn erbyn y cynllun, gyda rhyw 31% yn gwrthwynebu’r ymyriad yn
bendant a 3% rywfaint yn ei erbyn. Roedd 4% yn niwtral. Gweler Tabl Chwech isod am fanylion.

Opsiwn ymateb %

Cefnogi’n bendant 46.5%

Cefnogi rhywfaint 8.3%

Niwtral (ddim yn cefnogi nac yn gwrthwynebu) 5.1%

Rywfaint yn erbyn 1.3%

Yn bendant yn erbyn 38.9%

Ddim yn gwybod 0.0%

Hiraeth Architecture Ltd 9

2.2.4 Llety i ymwelwyr ar raddfa fach

Mae’r opsiwn hwn yn canolbwyntio ar gyflwyno llety effaith isel i ymwelwyr gydag ystafelloedd gwely
ensuite oddi mewn i adeilad hygyrch (yn ymyl y siop fferm/gymunedol). Cyflwynir buarth wedi’i
dirweddu y tu ôl i’r adeilad llety arfaethedig, a dyrannir parcio ar gyfer y llety yn y maes parcio newydd
arfaethedig.

Llety i Ymwelwyr

Mae’r adeilad llety ymwelwyr yn un deulawr, sy’n cyfateb i uchder y sgubor amaethyddol presennol y
mae’n ei disodli yn ymyl Sgwd Gwladys. Bydd yn cynnwys llety i ymwelwyr ac ardal gymunedol sy’n
ymgorffori cyfleusterau cegin, a allai gael ei hystyried yn fan hyblyg at ddefnydd cymunedol neu i’w
hurio’n breifat ar gyfer digwyddiadau achlysurol.

Mae’n galonogol nodi, o ystyried y prinder ymatebion i’r arolwg gan dwristiaid dros nos, fod 38% o’r
cyfranogwyr yn cefnogi’r ymyriad arfaethedig o ran cyflwyno llety i ymwelwyr dros nos, gyda 27% yn
cefnogi’r cynllun yn bendant, ac 11% yn cefnogi rhywfaint arno. Roedd 57% o’r cyfranogwyr yn erbyn
y cynllun, gyda rhyw 52% yn bendant yn gwrthwynebu’r ymyriad a 6% rywfaint yn ei erbyn. Roedd
4% yn niwtral, a dywedodd llai nag 1% eu bod nhw ddim yn gwybod. Gweler Tabl Saith isod am y
manylion.

Gofynnwyd i’r cyfranogwyr a fydden nhw’n aros yn y llety arfaethedig i ymwelwyr. Dywedodd 7% y
byddent, 85% na fyddent, ac roedd 8% yn meddwl efallai y bydden nhw. Nid yw’r canlyniad yma’n
syndod gan fod nifer mor isel o ymatebion gan dwristiaid oedd yn aros dros nos.

Opsiwn ymateb %

Cefnogi’n bendant 54.1%

Cefnogi rhywfaint 8.3%

Niwtral (ddim yn cefnogi nac yn gwrthwynebu) 3.8%

Rywfaint yn erbyn 3.2%

Yn bendant yn erbyn 30.6%

Ddim yn gwybod 0.0%

Hiraeth Architecture Ltd 10

2.2.5 Arall

Gofynnwyd i’r cyfranogwyr a fyddai buddsoddiad yn y cyfleusterau a ddisgrifiwyd uchod yn eu
hannog nhw i ymweld â Gwlad y Sgydau Pontneddfechan yn amlach neu am y tro cyntaf. Dywedodd
41% y byddai, dywedodd 54% na fyddai, ac roedd 4% yn ansicr.

2.2.6 Cynigion amgen

Gofynnwyd i’r cyfranogwyr sut gallai’r cynigion gael eu diwygio ym Mhontneddfechan, a chafwyd nifer
o ymatebion i hynny, ond roedd yr ymatebion yn canolbwyntio ar y meysydd allweddol isod.

Mae pryder sylweddol y bydd cyflwyno’r cynllun yn arwain at gynnydd yn nifer yr ymwelwyr gan helpu
i gynyddu’r effeithiau negyddol mae nifer o gyfranogwyr yn teimlo sy’n uniongyrchol gysylltiedig ag
ymwelwyr. Er enghraifft, gollwng sbwriel, ymddygiad gwrthgymdeithasol, difrod i’r llwybrau troed,
gollwng cŵn o’u tennyn, gadael baw cŵn, rhoi mwy o bwysau ar y gwasanaethau brys, parcio ar ymyl
y ffordd, symudiadau cerbydau, ac amharu ar natur y pentref ei hun.

Mae parcio yn cael ei gydnabod fel problem allweddol. Codwyd pryderon ynghylch mynedfa/allanfa’r
maes parcio arfaethedig o ran agosrwydd tro gerllaw yn Heol Pontneddfechan, ynghyd â llygredd aer
a sŵn cysylltiedig. Gallai codi tâl yn y maes parcio olygu bod pobl yn cael eu temtio i barcio ar hyd y
ffordd fawr, a bydd angen rheoli hynny. Cydnabyddir gorfodi fel rhan o’r ateb, i annog ymwelwyr i
beidio â pharcio ar ymyl y ffordd. Byddai’r maes parcio yn elwa o gyflwyno mannau gwefru i gerbydau
trydan.

Codwyd mater tagfeydd hefyd yng nghyswllt y maes parcio arfaethedig, a allai effeithio ar y trigolion
lleol sy’n byw ym Mhontneddfechan a’r gwasanaethau brys. Ar ben hynny, holwyd a oedd cyfle i2

adleoli’r maes parcio, er enghraifft, i’r ‘ardal wrth y goleuadau traffig yng Nglyn-nedd?’

Opsiwn ymateb %

Cefnogi’n bendant 26.8%

Cefnogi rhywfaint 10.8%

Niwtral (ddim yn cefnogi nac yn gwrthwynebu) 4.5%

Rywfaint yn erbyn 5.7%

Yn bendant yn erbyn 51.6%

Ddim yn gwybod 0.6%

Cyfeiriodd un cyfranogwr at y parcio yn Ystradfellte, sy’n “ddychrynllyd” ac y byddai’r maes parcio hwn yn2

lliniaru hynny

Mae teimlad bod angen mwy o ymgysylltu â’r gymuned leol, ac efallai bod teimlad, i ryw raddau, bod
y cynllun wedi cael ei orfodi ar y trigolion lleol. Mae angen hefyd am beth eglurder ynghylch y cynnig
e.e. nifer y lleoedd fydd ar gael i barcio ceir.3

Teimlai rhai o’r cyfranogwyr yn yr ymchwil nad yw’r cynigion o reidrwydd yn cynnig manteision i’r
trigolion lleol, a’u bod yn canolbwyntio’n fwy ar y farchnad dwristiaid. Dylid archwilio cynyddu’r
manteision i’r trigolion lleol yn y cyfnodau dylunio i’r dyfodol, er enghraifft, cyflwyno ardal chwarae i
blant, sicrhau bod y pwyntiau gwefru cerbydau trydan ar gael i’r trigolion lleol, ynghyd â defnyddiau fel
stiwdio ar gyfer gweithdai etc. Holwyd a fyddai modd i’r siop fferm fod yng ngofal y gymuned – gan
helpu i fwyafu’r manteision i’r gymuned?

Codwyd cyflwyno llety i dwristiaid ar nifer cyfyngedig o achlysuron, a hynny mewn perthynas â nifer o
bryderon, er enghraifft, o arwain o bosib at ymddygiad gwrthgymdeithasol trwy ddenu’r ‘math
anghywir o ymwelwyr’ hyd at annog mwy o ymwelwyr/dwristiaid i ddod i’r pentref (sy’n cael ei weld fel
problem), cystadlu â darparwyr llety presennol (cyfeiriwyd at y ffaith bod rhyw 100 o welyau eisoes ar
gael). Serch hynny, soniodd un cyfranogwr am y potensial i gynnwys pwyntiau cysylltu ar gyfer faniau
gwersylla a charafanau.

Ystyriaethau eraill:

• Mae’r effaith ar gymuned y pentref yn ystyriaeth allweddol i rai ymatebwyr.
• Gwnaeth un cyfranogwr y sylw y gellid defnyddio darparu gwybodaeth i gyfeirio ymwelwyr i

ffwrdd oddi wrth y mannau prysuraf, a’u hannog i archwilio rhannau llai prysur o Wlad y Sgydau.
• Soniwyd ar sawl achlysur am ystyriaethau iechyd a diogelwch cyhoeddus, er enghraifft,

ymwelwyr yn gwisgo ‘fflip-fflops’ wrth gerdded i fyny i’r rhaeadrau.
• Teimlai un cyfranogwr y dylid ystyried adeilad ‘Passivhaus’ i sicrhau bod y cynllun yn eco-

brosiect amlwg.
• Soniwyd am drafferthion o ran capasiti’r system garthffosiaeth leol, a’r effaith byddai’r cynllun yn

ei chael ar y ddarpariaeth bresennol.

Er bod nifer o bryderon pwysig a gwrthwynebiadau, mae peth cefnogaeth.

Gofynnwyd i’r cyfranogwyr hefyd oedd ganddyn nhw unrhyw sylwadau pellach ar y cynigion, a
chynhyrchodd hynny ychydig dros 100 o ymatebion, y byddwn yn rhoi sylw iddynt isod:

Mae peth cefnogaeth (amrywiol o gryf) i’r cynnig – gyda rhai sylwadau cadarnhaol. Mae’r rhain yn troi
o gwmpas mwyafu’r mwynhad i ymwelwyr, gwireddu’r manteision posibl i’r gymuned leol, gan
gynnwys gwella’r seilwaith, cyflwyno mesurau arafu traffig, helpu i reoli ymwelwyr a darparu siop –
fydd yn helpu i ymdrin â materion sydd wedi bod yn parhau ers nifer o flynyddoedd. Fodd bynnag,
hyd yn oed ymhlith y cyfranogwyr oedd yn dangos cefnogaeth, cafwyd rhai pryderon, er enghraifft, o
ran polisi prisio priodol a’r ystod o stoc i’w werthu yn y siop fferm arfaethedig, hyd at ymwybyddiaeth
y gallai’r buddsoddiad ddenu mwy o ymwelwyr.

Eto, codwyd nifer o bryderon gan y cyfranogwyr, yn arbennig ynghylch:

Cydnabyddir y bydd hynny’n dod i’r amlwg wrth i ddyluniadau’r cysyniad cychwynnol gael eu datblygu.3

• Y potensial y gallai’r cynllun arwain at gynnydd yn niferoedd ymwelwyr (nodyn gan yr awduron:
mae angen pwysleisio bod y prosiect yn ymwneud â ‘rheoli a gwasanaethu twristiaid’)

• Effeithiau negyddol:
- Ar yr amgylchedd (trwy’r datblygiad ffisegol ei hun a’r cynnydd posibl yn nifer yr ymwelwyr) a

harddwch naturiol, sy’n atyniad allweddol i’r trigolion sy’n byw yn yr ardal ac ymwelwyr
- Mwy o sbwriel
- Mwy o ddefnydd o’r llwybrau, gan arwain at fwy o erydiad
- Ar gymeriad y pentref (lle arbennig)
- Efallai na fydd y problemau parcio yn cael eu datrys trwy greu maes parcio lle codir tâl
- Mwy o gerbydau’n symud o gwmpas, fel bod tagfeydd ar y rhwydwaith ffyrdd lleol
- Cysylltiedig â’r cyfnod adeiladu

• Cydnabod y materion iechyd a diogelwch sy’n gysylltiedig â chroesi Heol Pontneddfechan a
chael mynediad i Wlad y Sgydau (nad yw’n amgylchedd ‘hylan’)

• Teimlo diffyg ymgysylltiad hyd yma (er bod rhai gweithdai wedi cael eu cynnal ar ôl i’r arolwg ar-
lein gael ei gychwyn)

• Cydnabod bod rhan o’r pentref yn perthyn i Gyngor Sir Powys a Pharc Cenedlaethol Bannau
Brycheiniog

Mae’r awgrymiadau gan gyfranogwyr yn cynnwys cyflwyno cynllun parcio a theithio (rydyn ni’n deall
bod Cyngor Bwrdeistref Sirol Castell-nedd Port Talbot eisoes wedi arbrofi gyda hynny) hyd at gyflwyno
mwy o finiau, talu am batrolau codi sbwriel, gorfodi parcio, buddsoddi mewn ardal chwarae i blant,
creu stiwdios ar gyfer crefftwyr ac artistiaid, ac adleoli’r parcio y tu allan i’r pentref.

3.0 GWEITHDAI YMGYNGHORI
Comisiynwyd Hiraeth Architecture gan Gyngor Castell-nedd Port Talbot i hwyluso tri digwyddiad galw
heibio mewn perthynas â chynigion ar gyfer canolfan seilwaith newydd i ymwelwyr ar gyfer
Pontneddfechan, gan ffurfio rhan o gais llwyddiannus Cronfa Ffyniant Bro Coridor Treftadaeth Bro
Nedd (LUF). Strwythurwyd y digwyddiadau fel a ganlyn:

28 Medi 2023 – 10:30–17:00 – Tafarn yr Angel, Pontneddfechan

Digwyddiad galw heibio cymunedol, di-dâl i’w fynychu, wedi’i hwyluso â byrddau arddangos
dwyieithog, gyda’r nod o egluro egwyddorion y prosiect fel y’i cyflwynwyd ar gyfer y cais LUF a’r
broses ddatblygu ddilynol. Roedd Hiraeth Architecture yn bresennol yn hwn mewn cydweithrediad â
swyddogion o CNPT (Cyngor Castell-nedd Port Talbot)

23 Hydref 2023 – 16:00–19:30 – Neuadd Tref Glyn-nedd, Glyn-nedd

Gweithdy galw heibio cymunedol, di-dâl i’w fynychu, wedi’i hwyluso â byrddau arddangos a deunydd
ymgysylltu dwyieithog, gan gynnwys cynllun o’r pentref yn dangos y ffiniau presennol, a labeli i
hwyluso trafodaethau gyda’r rhai sy’n mynychu. Cynhaliwyd gweithdai ar dri bwrdd gwahanol gan
Hiraeth Architecture, gyda swyddogion o Gyngor CNPT a Simon Knoyle, Cynghorydd Annibynnol ar
gyfer Canol a Dwyrain Glyn-nedd, yn helpu i gynnal y digwyddiad.

8 Tachwedd 2023 – 16:00–19:30 – Neuadd y Pentref, Pontneddfechan

Cynlluniwyd y sesiwn hon yn wreiddiol fel sesiwn adborth, ond fe’i newidiwyd i ailadrodd strwythur y
Gweithdy a ddefnyddiwyd ar 23 Hydref, er mwyn caniatáu ymgysylltu ehangach. Gweithdy galw
heibio cymunedol, di-dâl i’w fynychu, wedi’i hwyluso â byrddau arddangos a deunydd ymgysylltu
dwyieithog, gan gynnwys cynllun o’r pentref yn dangos y ffiniau presennol, a labeli i hwyluso
trafodaethau gyda’r rhai sy’n mynychu. Cynhaliwyd gweithdai ar dri bwrdd gwahanol gan Hiraeth
Architecture, gyda swyddogion o Gyngor CNPT a Simon Knoyle, Cynghorydd Annibynnol ar gyfer
Canol a Dwyrain Glyn-nedd, yn helpu i gynnal y digwyddiad.

Wedi’r digwyddiad galw heibio cymunedol cychwynnol ar 28 Medi, roedd y taflenni’n hysbysebu’r
digwyddiadau dilynol yn cynnwys detholiad o’r ‘Cwestiynau Cyffredin’, gyda’r nod o egluro sawl
pwynt a godwyd yn y digwyddiadau cynharach.

Mae’r canlynol yn adroddiad cryno a gynhyrchwyd ar gyfer adolygiad mewnol gan Gyngor Castell-
nedd Port Talbot, yn crynhoi natur y drafodaeth a’r adborth a gafwyd yn ystod y digwyddiadau
ymgynghori. Nid yw’r crynodeb yn hollgynhwysol nac yn gofnod llawn o’r holl bwyntiau a godwyd, ac
mae’r trafodaethau wedi’u gwneud yn ddienw yn fwriadol.

3.1 Digwyddiad Galw Heibio Cymunedol
Tafarn yr Angel, Pontneddfechan

Daeth 58 o bobl i’r digwyddiad galw heibio cymunedol, ac roedd y nifer oedd yn bresennol yn gyson
ar hyd y dydd, gyda chryn amser yn cael ei dreulio yno. Roedd y rhai oedd yn bresennol yn dod o
Bontneddfechan a Glyn-nedd, ac roedd gwahaniaeth amlwg ym marn gychwynnol y ddwy garfan.
Roedd modd i dîm yr ymgynghoriad gynnal trafodaeth gyda’r rhan fwyaf o’r rhai oedd yn bresennol.

Mae’n deg dweud bod y rhai o Lyn-nedd, ar y cyfan, yn croesawu egwyddorion y cynigion, tra bod y
rhai o Bontneddfechan yn mynegi pryder cychwynnol cryf. Roedd lleiafrif o’r trafodaethau yn
elyniaethus, ac yn datblygu’n wrthdaro, yn arbennig wrth ganolbwyntio ar berchnogaeth tir. Roedd
cytundeb yn gyffredinol bod effaith twristiaeth wedi cynyddu at lefel niweidiol yn ystod cyfnod Covid
ac ers hynny, a bod hynny’n cael effaith ar fywydau beunyddiol y gymuned ac yn arwain at risg
gynyddol i ddiogelwch ymwelwyr. Cyfeiriodd y mwyafrif at barcio direolaeth, traffig ac ymddygiad
cyffredinol ddifeddwl, ond lleisiwyd safbwyntiau gwahanol ynghylch pa mor rheolaidd roedd y pethau
hyn yn digwydd. Yn bennaf mewn perthynas â’r rhai o Lyn-nedd oedd yn bresennol, roedd teimlad
gweddol gyffredin bod y prosiect a’r cyllid cysylltiedig yn gyfle i ymdrin â phroblemau oedd eisoes yn
bodoli yn y pentref.

Roedd y pryderon a godwyd ynghylch y cynigion yn dilyn themâu cyson, gyda’r ymatebion yn
amrywio o bwyntiau i’w hystyried ymhellach i amlygu achos dros wrthwynebiad cryf. Mae’r rhain yn
cynnwys:

• Diffyg ymgynghori hyd yma,
• Prynu tir yn orfodol – ac yn arbennig yr angen am gynnwys darnau llai o dir o amgylch sgwâr y

pentref,
• Cyflwyno byncws y bernir sy’n debygol o ddenu partïon ceiliogod a chwennod, gan gynyddu’r

sŵn/ymddygiad gwrthgymdeithasol, a chystadlu â llety dros nos sydd eisoes yn bodoli,
• Effeithio ar yr eiddo cymdogol, yn arbennig o ran sŵn ac edrych drostynt o ardaloedd

cyhoeddus newydd,
• Bydd y cynigion yn darparu atyniad ychwanegol fel cyrchfan, fydd yn golygu bod mwy o

ymwelwyr,
• Amheuon mawr ynghylch dichonoldeb talu i barcio i ddatrys problemau parcio anghymdeithasol

presennol,
• Potensial mwy o broblemau yng nghyswllt cerddwyr a’r briffordd, yn benodol o amgylch ardal y

datblygiad,
• Pryderon ynghylch gorlwytho’r seilwaith presennol, gan gynnwys y system draenio dŵr budr

presennol, y disgrifiwyd bod problemau sylweddol eisoes yn amlwg ynddi,
• Colli naws wledig y pentref, sy’n gysylltiedig â’r defnydd amaethyddol presennol a’r canfyddiad

cyfredol, sef cefn gwlad agored.

Daeth i’r amlwg bod cyfarfod cymunedol wedi cael ei gynnal cyn y digwyddiad yn Neuadd y Pentref,
Pontneddfechan, mewn ymateb i’r hysbysebiad ynghylch y digwyddiadau ymgynghori. Ar sail
sgyrsiau gyda’r rhai oedd yn bresennol ar hyd y dydd, nodwyd bod elfen o wybodaeth gamarweiniol
yn cael ei rhannu yn y gymuned, nad oedd yn adlewyrchu’r cynigion na’r gwaith a wnaed hyd yma yn
llawn. Roedd hyn yn cynnwys yn benodol: camddealltwriaeth ynghylch y cyfnod datblygu a’r

penderfyniad ynghylch y cynigion; pwrpas neu fwriad y digwyddiadau ymgynghori; y broses oedd ar
waith fel rhan o ddatblygu’r cynllun; a chyfyngiadau’r dyfarniad LUF, gan gynnwys y galw am fudd
economaidd i’r ardal.

Wedi pwyso a mesur, daeth y tîm ymgynghori i’r casgliadau canlynol –

• Roedd y rhai a fu’n rhan o’r drafodaeth yn cydnabod y problemau roedd y pentref yn eu
hwynebu – gan gynnwys rheoli niferoedd yr ymwelwyr presennol a lle parcio i geir – er eu bod
yn nodweddiadol amheus o fwriadau’r atebion a gynigiwyd,

• Mae trafodaethau pellach yn hanfodol i sicrhau dealltwriaeth ehangach o statws, cyd-destun a
dyheadau’r prosiect a’r dyfarniad o’r Gronfa Ffyniant Bro, ochr yn ochr â rhoi sylw i bryderon
hysbys ynghylch rôl yr awdurdod lleol a chyfathrebu,

• Mae ystyriaethau pwysig ynghylch y cynigion presennol lle mae angen datblygu dylunio pellach,
a/heu hepgor rhai elfennau, ac ymchwilio manwl,

• Mae perchnogaeth ar dir yn bryder allweddol i’r gymuned,
• Mae canfyddiad y mwyafrif/barn y gymuned yn cynrychioli risg sylweddol i ddichonoldeb y

cynllun.

Ymhlith y pwyntiau penodol a nodwyd yn ystod y diwrnod roedd –

• Glynneath Angling, sy’n berchen ar yr hawliau pysgota yn ymyl yr ardal a awgrymwyd ar gyfer
datblygu. Amlygwyd bod arnynt angen i fynediad gael ei gadw a’i wella. Cadarnhawyd
ymhellach eu bod yn berchen ar y pysgota a’r tir ar y llwybr i’r gogledd-ddwyrain o dafarn yr
Angel. Mae ganddyn nhw fwriad i leoli bar brechdanau symudol wrth y fynedfa i wlad y sgydau, i
wella’r hyn maen nhw’n ei gynnig. Er y nodir bod hynny y tu allan i ffiniau’r llinell goch ar hyn o
bryd, mae’n ystyriaeth bwysig wrth symud ymlaen ac yn un y byddai’r clwb Pysgota yn
gwerthfawrogi cymorth gydag ef, os oes modd.

• Argymhellir cynnal ymchwiliad manwl i’r seilwaith draenio dŵr budr presennol sy’n
gwasanaethu’r pentref, gan y’i disgrifir fel un sydd eisoes dros ben ei gapasiti.

• Disgrifir rhai llwybrau yng Ngwlad y Sgydau fel rhai sydd angen sylw ar unwaith a gwaith
cadwraeth.

• Defnyddir ardaloedd o fewn y ffiniau datblygu gan y gwasanaethau brys i gyrchu rhwydwaith
llwybrau Gwlad y Sgydau i ddarparu gofal critigol, gan gynnwys ardal lle gall hofrenyddion lanio.

BETH FYDD YN DIGWYDD YN Y GWEITHDY?
Mae hwn yn gyfle i ymwneud â datblygu’r dyluniad, gan gynnwys cyfle i ryngweithio o ran yr

hyn hoffech chi ei weld yn y pentref, a dylanwadu ar y canlyniad. Mae hwn yn weithdy
ymarferol, a seiliwyd ar weithgareddau, sy’n troi o gwmpas meddwl am ddylunio – gan

gynnwys nodi’r problemau a deall y defnyddwyr.

Pam rydym ni’n gweld pobl ar y safle?
Bydd trigolion yn gweld peth gweithgarwch ar y safle yn ystod y
misoedd sy’n dod wrth i arolygon gael eu cynnal.

Sut gall contractiwr gael ei benodi os nad yw’r cynllun wedi’i
lunio’n derfynol?
Cafodd y gwaith ei dendro ar sail dylunio ac adeiladu, sy’n golygu
bod dylunio manwl yn digwydd ar ôl i’r contractiwr gael ei
benodi.

Beth yw’r rhaglen ar gyfer y datblygiad?
Mae’r rhaglen gyflawni ddrafft yn dangos y bydd y cynllun, wedi
ymgynghori cymunedol, yn cael ei gyflwyno ar gyfer caniatâd
cynllunio yn Ebrill/Mai 2024, gyda golwg ar gychwyn gwaith ar y
safle ym mis Hydref 2024. Unwaith mae’r contractiwr ar y safle,
bydd y gwaith yn cymryd rhyw 60 wythnos i gyflawni.

Pa gyfleoedd sydd yna i ymgysylltu â’r broses?
Yn ogystal â’r gweithdy ar 23 Hydref 2023, bydd sesiwn adborth
a thrafod ddilynol ym mis Tachwedd 2023. Wrth i gynigion y
prosiect ddatblygu bydd Ymgynghoriad Cymunedol cyn y Cais,
ac wedi hynny gyfle i wneud sylwadau ar y cais cynllunio ffurfiol.

Pam mae wedi cymryd tan nawr i’r ymgynghoriad
ddigwydd?
Mae rhaid i ymgynghori barhau am fwy na 10 mlynedd o fewn y
pentref er mwyn canfod materion mae’r gymuned yn eu
hwynebu. Cafodd y cynllun amlinellol cychwynnol a gyflwynwyd
yn yr ymgynghoriad blaenorol ei ddatblygu er mwyn denu cyllid o
Gronfa Codi’r Gwastad. Y nod yw buddsoddi mewn seilwaith
sy’n gwella bywyd pob dydd ar draws y Deyrnas Unedig, ochr yn
ochr â chyflawni allbynnau economaidd i gymunedau. Heb i
ddyraniad y cyllid gadarnhau bod modd i gynllun fodloni’r
gofynion economaidd, nid oedd prosiect posibl i’r pentref yn
bodoli.

Ydy’r cynllun wedi cael ei gynnig gyda’r gymuned mewn
golwg, nid dim ond ymwelwyr?
Mae’r gymuned yn ganolog i’r cynnig hwn. Mae effaith negyddol
ymwelwyr ar drigolion lleol wedi bod yn cynyddu, a bwriad y
cynllun yw gweithredu ar sail adborth trigolion i reoli’r effeithiau
hyn yn fwy effeithiol trwy ddarparu ateb parcio parhaol, gan wella
diogelwch y briffordd ac annog ymwelwyr i weithredu mewn
ffordd fwy cyfrifol. Mae’r cynllun yn cynnwys siop fferm neu
gymunedol er mwyn rhoi darpariaeth yn ei lle sydd wedi cael ei
cholli’n hanesyddol o’r pentref, ac mewn lleoliad sy’n fwy
gweladwy i ymwelwyr. Mae llety i ymwelwyr wedi cael ei gynnwys
er mwyn cynhyrchu allbwn economaidd a fydd nid yn unig yn
golygu bod ymwelwyr yn gwario mwy o arian yn yr economi leol,
ond hefyd yn creu cyfleoedd cyflogaeth a busnes yn y pentref.

Beth yw manteision y cynigion i dwristiaid?
Bydd twristiaid yn elwa o lwybr llawn gwybodaeth â digon o
arwyddbyst i’r rhaeadrau, a fydd yn cynorthwyo gyda’u profiad
diogel o’r ardal, y nghyd ag amlygu ystyriaethau lleol. Bydd hyn
yn cynnwys lleoedd clir ac amlwg i barcio ceir, a chapasiti i reoli’r
galw presennol, ynghyd â byrddau gwybodaeth ynghylch ardal y
rhaeadrau a’r gymuned o’u hamgylch.

Fydd y cynllun yn cynyddu nifer yr ymwelwyr?
Deellir pryderon y gymuned leol y gallai’r cynllun gynyddu nifer yr
ymwelwyr, fodd bynnag, fel rhan o’r cyflwyniad i Lywodraeth y
Deyrnas Unedig ar gyfer Cronfa Ffyniant Bro, gwnaed modelu
ymwelwyr manwl, oedd yn dangos y byddai cynnydd bychan yn
digwydd yn naturiol heb i’r cynllun gael ei gyflwyno. Nid yw’r
cynigion yn bwriadu ychwanegu at hynny.

Faint o leoedd parcio i geir fydd yn cael eu creu?
Bydd hyn yn cael ei gadarnhau unwaith mae’r dyluniadau manwl
wedi’u cwblhau, fodd bynnag, amcangyfrifir y bydd y cynllun yn
creu 150-230 o leoedd parcio ychwanegol, sy’n cynnwys lleoedd
parcio i feiciau modur, bysiau mini a choetsys, er mwyn mynd â’r
cerbydau hynny oddi ar y ffordd fawr. Bydd y cynllun hefyd yn
cynnwys 13 o bwyntiau gwefru cerbydau trydan i’w defnyddio
gan y gymuned ac ymwelwyr.

Pam mae gorchmynion prynu gorfodol yn angenrheidiol ar
gyfer y cynigion?
Wrth ystyried opsiynau ar gyfer y cynllun, cynhaliwyd astudiaeth i
adolygu ble gellid darparu ar gyfer y niferoedd gofynnol o leoedd
parcio ar dir oedd eisoes ar gael, gyda mynediad da, yn bwysig, i
daith gerdded y rhaeadrau. Cyfyngwyd yr opsiynau hyn
ymhellach i rai o fewn ffiniau Castell-nedd Port Talbot, sef yr
awdurdod lleol sy’n gwneud y cais ariannu. Oherwydd nifer y ceir
syddd eisoes yn defnyddio’r rhaeadrau, nid oedd safle addas ar
gael heb wynebu costau rheoli parhaus ychwanegol. Er mwyn
cadw at derfynau amser y Gronfa Ffyniant Bro, cychwynnwyd
proses Gorchymyn Prynu Gorfodol o reidrwydd. Mae’r broses yn
parhau, ond mae cytundeb wedi’i gyd-drafod yn cael sylw manwl
fel opsiwn a ffafrir yn y cyfamser.

Sut bydd y ffermwr yn ffermio’u tir wrth symud ymlaen?
Mae trafodaethau’n parhau ynghylch y cyfle i gyd-drafod prynu’r
ffermdir sy’n angenrheidiol i barcio ceir, er mwyn lliniaru’r
materion ehangach a fynegwyd gan y pentref. Mae’r defnydd
parhaus o’r fferm yn rhan o’r sgyrsiau hyn.

Pam mae buddion economaidd yn angenrheidiol?
Mae’r Gronfa Ffyniant Bro wedi’i fwriadu ar gyfer prosiectau
seilwaith lleol sydd ag effaith weladwy ar bobl a’u cymunedau, ac
a fydd yn cefnogi adferiad economaidd. O ganlyniad, mae’r
buddion economaidd yn un o amodau cynhenid yr ariannu, ac yn
un o’r allbynnau sy’n ofynnol yn y cynigion.

Fydd y cynigion yn gorlethu’r system ddraenio bresennol yn
y pentref?
Bydd y datrysiad draenio ar gyfer y cynigion yn cael ei lunio’n
unol â’r gofynion deddfwriaethol a rheoliadol. Mae hyn yn sicrhau
na roddir straen ychwanegol ar ddraenio presennol os nad oes
modd darparu ar ei gyfer. Datblygir yr union fanylion wrth i’r
prosiect fynd rhagddo, ond bydd gofyn arddangos hyn fel rhan o
unrhyw gais cynllunio.

CWESTIYNAU CYFFREDIN
Sylwch fod y cwestiynau hyn yn cynrychioli sampl o'r rhai a ofynnwyd yn y sesiwn galw heibio gychwynnol. Yn dilyn y gweithdy ar 8
Tachwedd bydd adroddiad adborth yn cael ei gynhyrchu, a fydd yn crynhoi'r gwybodaeth o’r sesiynau gweithdy wyneb yn wyneb a’r
adborth ar-lein

Dyfyniad o’r taflenni a gyhoeddwyd yn hysbysebu dyddiadau a lleoliadau’r digwyddiadau

3.2 Gweithdy Cymunedol 01
Glyn-nedd

Wedi’r digwyddiad galw heibio cychwynnol, cynhaliwyd gweithdy cymunedol yng Nglyn-nedd. Roedd
y lefelau presenoldeb yn llawer is nag yn y digwyddiad galw heibio cychwynnol, gyda chyfanswm o 23
o bobl yn bresennol. Roedd y rhan fwyaf o’r rhai oedd yn bresennol wedi mynychu’r digwyddiad Galw
Heibio Cymunedol, gyda’r mynychwyr newydd yn nodweddiadol yn dod o Lyn-nedd. Roedd nifer
bach heb fod yn byw’n lleol, ond yn mynegi diddordeb, yn nodweddiadol oherwydd cysylltiad â
sefydliadau sy’n gweithredu yn yr ardal, gan gynnwys awdurdodau cymdogol. Cynghorwyd tîm yr
ymgynghoriad fod y lefel is o bresenoldeb yn adlewyrchu’r rhybudd byr a roddwyd i’r digwyddiad a’i
leoliad yng Nglyn-nedd.

Gosodwyd yr ystafell â 3 bwrdd ar gyfer y cyfarfod, pob un ohonynt yn cynnwys cynllun o’r pentref, i
hybu trafodaeth ar y cyfleoedd a’r cyfyngiadau yn sgîl yr arian Ffyniant Bro. Cynhaliwyd cyfanswm o 6
gweithdy ar draws 3 bwrdd. Yn nodweddiadol roedd y trafodaethau’n ceisio dilyn strwythur fel hyn –

• Cyflwyniad i’r dyfarniad Ffyniant Bro, dyheadau’r prosiect a’i statws cyfredol,
• Materion sydd eisoes yn bodoli: h.y. beth yw’r anawsterau a’r anghenion yn y gymuned ar hyn o

bryd,
• Y cynllun arfaethedig: Arsylwadau; syniadau; cyfleoedd; cwestiynau a phryderon cysylltiedig â’r

cynigion presennol a gyhoeddwyd (h.y. cynllun cysyniadol Ffyniant Bro).
Bu’r rhan fwyaf o’r rhai oedd yn bresennol yn cynnal trafodaeth amrywiol, ac roedden nhw’n aml yn
awyddus i ganolbwyntio ar broblemau o ran y cynllun a gynigiwyd, er eu bod yn gyffredinol yn
ymgysylltu â strwythur y digwyddiad. Ni fynegodd y rhan fwyaf o’r rhai oedd yn bresennol agwedd
elyniaethus at y cynigion i’r un graddau ag yn y digwyddiad cyntaf, ac roedd cyfran uwch yn mynegi
cytundeb cyson ynghylch y materion oedd yn effeithio ar yr ardal leol. Roedd pawb yn cytuno bod y
problemau wedi cynyddu yn ystod y blynyddoedd diwethaf, gan adlewyrchu’r cynnydd yn nifer yr
ymwelwyr. Mynegwyd yr ymatebion canlynol, ac fe’u crynhoir fel a ganlyn:

Materion sydd eisoes yn bodoli

• Mae’r ffin rhwng CNPT a Phowys yn broblem sylweddol sy’n effeithio ar seilwaith, cyllid ac
ystyriaethau fel gorfodi, gyda’r ymatebwyr yn disgrifio’r pentref fel un sy’n cael ei anghofio gan yr
awdurdodau.

• Testun pryder arbennig yw perfformiad y systemau draenio dŵr budr presennol, ac yn arbennig
y gwaith trin presennol, ar Rodfa Mellte, y dywedir ei fod yn torri safonau diogelwch yn fynych.

• Heol Pontneddfechan yw’r unig ffordd i mewn ac allan o’r gymuned. Yn yr oriau brig mae llu o
geir, sy’n creu tagfeydd ac yn effeithio, er enghraifft, ar y diwydiant amaeth lleol.

• Mae ymddygiad ymwelwyr yn broblem fawr – dywedwyd bod dwyn/parcio anghymdeithasol/
sbwriel/baw cŵn/cerdded ar y ffordd i gyd yn gyffredin. Egwyddor parcio ceir ym mhob rhan o’r
pentref, gan gynnwys ar ac ar draws llwybrau preifat tai, yn enwedig ar adegau brig (roedd hyn
yn amrywio yn ôl ymatebwyr, ond gellid crynhoi i benwythnosau a gwyliau statudol). Ymhlith y
materion cysylltiedig roedd mynediad cyfyngedig i gerbydau argyfwng a chyfyngu ar y palmant
oherwydd bod ceir wedi parcio. Cyfeiriwyd hefyd at wagio ceir, gan gynnwys offer awyr agored
cysylltiedig, yn uniongyrchol ar yr hewl, fel rhywbeth oedd yn cael effaith fawr, ac a oedd yn peri
pryder o ran diogelwch.

• Soniwyd â phryder mawr am ddiogelwch ymwelwyr a pharch at yr amgylchedd naturiol. Mae
ymwelwyr yn aml heb ddillad addas neu nid ydynt wedi paratoi ar gyfer yr amgylchedd cerdded,
ac maent yn anymwybodol o’r sefyllfa o ran tywydd a’r risgiau yn sgîl y cwrs dŵr. O ganlyniad

mae cynnydd canfyddedig yn y digwyddiadau critigol, a barn negyddol gan y mwyafrif llethol
ynghylch y boblogaeth ymwelwyr, nad ydyn nhw’n eu croesawu.

• Codwyd y dirywiad cysylltiedig a’r diffyg gwaith cynnal a chadw priodol ar Lwybrau’r Rhaeadrau
fel pryder mawr.

• Cododd sawl unigolyn y ffaith bod diffyg cyfleusterau cymunedol, gan gyfeirio’n nodweddiadol
at ddiffyg llwyddiant yr ymdrechion i ddarparu ardal chwarae newydd i blant, yn lle’r un
blaenorol a gliriwyd.

Pryderon ynghylch y cynigion Ffyniant Bro

• Yn gyffredinol, mae’r cynnig wedi’i dargedu i ddiwallu anghenion twristiaid yn hytrach nag
anghenion y gymuned leol.

• Mae cryn amheuaeth ynghlch sut gall datblygiad o dan awdurdod CNPT ddod â budd
economaidd i bentref sydd i raddau helaeth o dan awdurdod Powys. Mae pryder mawr y bydd
unrhyw arian a gynhyrchir yn mynd i CNPT i’w wario, heb fawr ddim, os o gwbl, yn dychwelyd
i’r gymuned.

• Heol Pontneddfechan yw’r unig lwybr i mewn ac allan o’r gymuned. Ar yr adegau brig mae
llawer o geir, ond ar adegau eraill mae llai neu ddim o gwbl. Gallai’r cynnig newydd arwain at
bresenoldeb oriau brig 24/7, gan gynnwys maes parcio mawr ac adeiladau. Ar hyn o bryd, y tu
allan i’r oriau brig mae’r pentref yn teimlo fel pentref, ond gallai hynny beidio â bod yn wir wrth
symud ymlaen.

• Mae 230 o leoedd parcio yn llawer gormod, a fyddan nhw ddim yn cael eu defnyddio os bydd
rhaid prynu tocyn.

• Mae gwelededd cyfyngedig wrth fynedfa’r maes parcio/adeiladau arfaethedig, a’r ardal a
nodwyd fel man i’r cyhoedd groesi’r ffordd, ac o ganlyniad gallai fod yn beryglus i geir a
cherddwyr, yn ogystal â chynyddu’r tagfeydd yng nghanol gweithgareddau’r pentref.

• Mae estheteg y cynnig presennol yn rhy dywyll.
• Bydd y cynnig yn cael gwared o ardal werdd bwysig sydd â swyddogaeth amaethyddol ac sy’n

rhan hanfodol o natur wledig y pentref.
• Gallai’r cynllun olygu bod mwy o sbwriel.
• Byddai’r cynllun yn denu mwy o bobl i’r pentref.
• Byddai cost cynnyrch mewn unrhyw siop yn eithafol i’r bobl leol, ac ni fyddai’r math o

gynhyrchion oedd yno’n diwallu eu hanghenion.
• Byddai’r cynigion yn denu grwpiau ceiliogod a chwennod, cartrefi modur, ac yn cynhyrchu sŵn

cyffredinol.
• Ni allai’r system ddraenio a charthffosiaeth bresennol ymdopi â’r datblygiad.
• Byddai’r cynigion yn golygu bod bioamrywiaeth yn cael ei golli, a bydden nhw’n cynhyrchu

llygredd golau.
• Dyw’r datblygiad ddim yn y lleoliad gorau, a byddai’n cael llai o effaith o’i adleoli.
• Bydd y datblygiad yn creu cyfleoedd i edrych dros eiddo cymdogol, ac felly’n arwain at golli

preifatrwydd.

Anghenion y Cytunwyd Arnynt

• Mae angen rhywfaint o barcio.
• Mae angen wardeniaid traffig i reoli’r parcio ar y strydoedd, hyd yn oed os bydd maes parcio

penodedig.
• Mae angen mwy o doiledau.
• Mae angen gwell draenio yn yr ardal.

• Gallai siop gyfleuster leol fod yn fuddiol os yw’r prisiau’n briodol ac os yw’n gwerthu eitemau
pob dydd defnyddiol.

• Arwyddion i roi ymwybyddiaeth o beryglon yr ardal. Gallai hynny fod ar ffurf porth neu hwb
addysgiadol.

• Gwell rheolaeth ar y cyhoedd ar y briffordd ac o’i hamgylch.

Cyfleoedd

• Gellid ystyried lleoliadau amgen ar gyfer y maes parcio, gan gynnwys y ffordd i mewn i’r pentref
o’r gorllewin, tra gellid defnyddio’r cilfan parcio presennol i greu ffordd ddeniadol o gerdded i
ganol y pentref.

• Gallai gwasanaeth bws o Lyn-nedd symud parcio allan o’r pentref.
• Dylai’r parcio fod am ddim, neu bydd twristiaid yn dod o hyd i fannau eraill i barcio a byddan

nhw’n parhau i fod yn niwsans. Fodd bynnag gallai camerâu a/neu orfodi helpu i reoli hynny.
• Dylai gwefru cerbydau trydan gael ei gynnwys fel rhan o’r cynigion.
• Mae sicrhau warden penodol i’r parc yn hanfodol. I oresgyn y broblem o ran ffiniau’r

Awdurdodau Lleol gellid sefydlu Grŵp Buddiant Cymunedol oedd yn rheoli’r warden.
• Mae cymeriad y pentref yn bwysig a dylid ei adlewyrchu mewn unrhyw gynnig pensaernïol. Sut

mae sgrinio’r maes parcio o safbwynt y tai i’r dwyrain – sy’n edrych allan dros feysydd pori ar
hyn o bryd?

• Mae maint yr adeiladau’n bwysig – teimlid bod rhai un llawr yn briodol, ar y cyfan.
• Gellid cynnwys parc i blant fel rhan o’r cynnig yn lle parc y pentref, a gliriwyd yn flaenorol. Mae

awydd cryf i leoli hwn mewn sawl man gwahanol yn y pentref.
• Caffi neu giosg yn gweini diodydd a byrbrydau.
• Gellid lleoli’r siopau yn y man hanesyddol yng nghanol y pentref. Gallai hynny gynnwys siopau

dros dro tymhorol.
• Gellid cynnwys gweithdai neu stiwdios i artistiaid fel rhan o’r cynigion.

Cwestiynau Eraill Allweddol a Godwyd

• Beth sydd wedi newid ers i’r tirfeddiannwr gyflwyno cais i godi tai ar y safle dan sylw? Cafwyd
plygell yn llawn gwrthwynebiadau gan y pentref ynghylch y cynnig hwnnw ac fe’i gwrthodwyd
gan y Cyngor. Ond nawr mae’r Cyngor i weld yn fodlon ar ddatblygiad mwy o faint a maes
parcio yma?

• Pa ymgynghori, gan gynnwys yn benodol yn y gymuned, sydd wedi llywio’r cynigion, a pham na
chrewyd cysylltiad â’r gymuned yn gynt?

• Sut gellir cyfiawnhau Gorchmynion Prynu Gorfodol?

I grynhoi, darparodd y digwyddiad ystod eang o adborth, yr oedd rhan ohono’n galonogol. Daeth y
tîm ymgynghori i’r casgliad, er bod cryn wrthwynebiad, a) bod egwyddorion sylfaenol y cynllun o ran y
problemau a’r anghenion presennol yn gyffredinol gywir a threiddgar, a b) gellid rhoi sylw i’r rhan fwyaf
o bryderon trwy gyfnodau datblygu dylunio ac ymchwilio, er mwyn ymateb yn briodol i ofynion heriol
cydsyniad statudol.

Yn gyffredinol, gellid dod i’r casgliad bod budd economaidd, o safbwynt personol, cymunedol neu
fusnes, yn amlycach yn y trafodaethau gyda’r rhai oedd yn bresennol nad oeddent yn byw ym
Mhontneddfechan.

3.3 Gweithdy Cymunedol 02
Pontneddfechan

Er mwyn darparu cyfle pellach i drafod o fewn y pentref, cynhaliwyd ail weithdy cymunedol yn Neuadd
y Pentref, Pontneddfechan, gan ddilyn fformat tebyg i’r digwyddiad yng Nglyn-nedd. Roedd lefelau
presenoldeb yn dda, ond heb fod ar lefel y digwyddiad galw heibio gwreiddiol, oedd â chyfanswm o
42 o bobl yn bresennol. Roedd y rhai oedd yn bresennol yn dod o Bontneddfechan a’r ardal
uniongyrchol o amgylch yn bennaf, gan gynnwys ardaloedd ffiniol yn Rhondda Cynon Taf. Roedd y
rhan fwyaf o’r rhai oedd yn bresennol wedi bod i un o’r digwyddiadau ymgynghori blaenorol.

Eto, cynhaliwyd cyfanswm o 6 gweithdy. Yn nodweddiadol, roedd y trafodaethau’n ceisio dilyn
strwythur fel a ganlyn –

• Cyflwyniad i’r dyfarniad Ffyniant Bro, dyheadau’r prosiect a’i statws cyfredol,
• Materion sydd eisoes yn codi: h.y. beth yw’r materion a’r anghenion yn y gymuned ar hyn o

bryd?
• Y cynllun arfaethedig. Arsylwadau, syniadau, cyfleoedd, cwestiynau a phryderon sy’n

gysylltiedig â’r cynigion presennol a gyhoeddwyd h.y. cynllun cysyniad Ffyniant Bro.

Cafodd strwythur y gweithdai ei lethu’n fynych gan unigolion oedd am fynegi eu pryderon ynghylch y
cynigion, ond roedd y rhan fwyaf yn dilyn strwythur y drafodaeth yn gyffredinol.

Roedd yr ymatebion ar y cyfan yn cyfateb i’r rhai a grynhowyd eisoes. Lleisiwyd yr ymatebion
canlynol, ac fe’u crynhoir fel a ganlyn:

Materion sydd eisoes yn bodoli

• Arferion parcio presennol ymwelwyr â’r ardal.
• Rheoli ymwelwyr â’r pentref.
• Pobl ifanc/heb eu paratoi’n ddigonol yn defnyddio’r rhaeadrau’n ddi-hid/yn beryglus, gan

gynnwys yn hwyr y nos.
• Mynediad i hofrenyddion a’r gwasanaethau brys os bydd argyfwng.

Pryderon ynghylch y cynigion Ffyniant Bro

• Ni fyddai siop yn ariannol ddichonadwy yn y pentref.
• Diffyg meddwl cydlynus gydag awdurdodau lleol cymdogol wrth gaffael y cynllun.
• Mae cyfamod ar y tir arfaethedig, sy’n golygu mai at ddibenion amaethyddol yn unig y gall gael

ei ddefnyddio.
• Ni fyddai’r hofrennydd yn gallu glanio mewn argyfwng.
• Byddai’r olygfan a gynigir yn edrych dros dai sydd eisoes yno.
• Byddai’r system garthffosiaeth bresennol yn cael ei llethu.
• Parcio dros nos ac ymddygiad gwrthgymdeithasol mewn unrhyw faes parcio arfaethedig.
• Llygredd sŵn ac arogleuon, yn arbennig o’r toiledau a’r byncws.
• Yr effaith ar brisiau tai.
• Bydd gormod o lety yn y pentref. Nodwyd bod byncws yn y Clyngwyn ac yn Ystradfellte eisoes.

• Gallai gweithdai/stiwdios danseilio’r syniadau ar gyfer defnyddio Neuadd y Pentref.
• Swm a gwelededd y lleoedd parcio i geir – canfyddiad y bydd yn golygu rhoi tarmac ar gefn

gwlad agored.

Anghenion y Cytunwyd Arnynt

• Rheoli pobl sy’n cael mynediad i’r rhaeadrau.
• Er bod dadlau ynghylch hyn, siop gyfleustra i bobl leol.
• Canolfan wybodaeth ar gyfer ardal y rhaeadrau, a sut dylai ymwelwyr ymddwyn.
• Toiled a chyfleusterau newid mwy/gwell, gyda draenio gwell.
• Parc chwarae i blant yn y pentref.
• Arwyddion, biniau a meinciau.

Cyfleoedd

• Maes parcio i dalu am blismona parcio yn y pentref.
• Caniatáu maes parcio gorlif yn y cae amaethyddol presennol.
• Ystyried adleoli’r parcio rywle arall yn y pentref, yn arbennig wrth y fynedfa orllewinol i’r pentref.
• Gweithdai artistiaid a/neu lety swyddfa hyblyg.
• Ardaloedd parcio preswyl.
• Oes modd clustogi’r golygfeydd at y safle arfaethedig o’r tai gerllaw?
• Mae’r Capel presennol yn y pentref ar werth, a gallai fod yn rhan o’r cynllun.
• Gallai siop gymunedol gael ei hymgorffori.
• Unedau hyblyg a allai gynnwys amrywiaeth o weithgareddau masnachol amgen, gan gynnwys

gweithdai artistiaid, gwasanaethau gofal plant, darparwyr gweithgareddau awyr agored, a
chaffis/mannau bwyta.

• Cyfleoedd i ymgysylltu â chyflenwyr/chynhyrchwyr lleol, gan gynnwys nwyddau bwyd.
• Siopau tymhorol dros dro yng nghanol y pentref.
• Gwefru cerbydau trydan.

I grynhoi, roedd yr ail sesiwn gweithdy yn adlewyrchu’n benodol y pryderon a’r materion a godwyd
mewn sesiynau cynharach. Mewn rhai achosion roedd lefel o elyniaeth yn parhau tuag at dîm yr
ymgynghoriad, a CNPT, ac roedd lefel sylweddol o wybodaeth gamarweiniol a rhagdybiaethau yn
parhau, oedd yn cael effaith negyddol ar farn pobl. Yn gyffredinol, fodd bynnag, roedd y gweithdai’n
llwyddiannus o ran creu trafodaeth egnïol, werthfawr gyda’r rhan fwyaf o bobl, ac annog y rhai oedd
yn bresennol i ystyried y gwerth posibl y gellid ei gyflawni â’r cyllid a ddyfarnwyd. Roedd y rhan fwyaf
yn derbyn y gellid ymdrin â rhai materion.

4.0 CASGLIADAU
Mae’n werth nodi bod cyfathrebu â’r partïon a’r cymunedau perthnasol wedi cael ei gyflwyno fel
problem cyn ac yn ystod y broses ymgynghori. Mae hynny’n ddieithriad wedi dylanwadu ar agwedd y
rhai a fu’n mynychu’r digwyddiadau, gyda phryderon penodol ynghylch y ffaith bod y cais Ffyniant Bro
wedi’i wneud heb i ymgynghori canfyddedig ddigwydd. Deellir mai’r rheswm cychwynnol am hynny
oedd terfynau amser y broses Ffyniant Bro a’r cyfnod cyfyngedig oedd ar gael i gadw atynt. Cafodd
ei gyfleu’n gyffredinol hefyd yn ystod y broses ymgynghori, oni bai bod cyllid wedi’i sicrhau, nad oedd
posibilrwydd o gael prosiect i roi sylw i’r anghenion hyn, nac ymgynghoriad i’w gynnal o ganlyniad.
Ymhellach, ategwyd fod y brîff ar gyfer y cynnig wedi cael ei ddatblygu mewn ymateb i arolygon a
gynhaliwyd yn y pentref yn ystod y 10 mlynedd diwethaf. Mae angen mwy o eglurdeb cyfathrebu
ynghylch hyn i ddangos bod yr arolygon a gynhaliwyd yn ystod y 10 mlynedd diwethaf wedi hysbysu’r
angen am gynigion parcio yn hytrach na chynigion adeiladau.

Yn gyffredinol, mae’r gymuned yn derbyn bod problemau’n bodoli ym Mhontneddfechan a achosir
gan ymwelwyr anwybodus, nad ydynt yn cael eu rheoli. Mae’r ateb i hynny’n amrywio, ond mae’n
rhesymol dweud bod dealltwriaeth, os na wneir rhywbeth, y bydd y broblem yn gwaethygu, a bod y
gronfa Ffyniant Bro yn gyfle unigryw i roi sylw i’r problemau hyn. Roedd delfryd amlwg yn parhau bod
angen i’r atynfa ddiweddar i ymwelwyr ailosod i sefyllfa hanesyddol lai prysur, ac y byddai unrhyw
gynnig i reoli’r ymwelwyr yn groes i hynny ac yn arwain at fwy o niferoedd. Wrth symud ymlaen, mae’n
hanfodol bod cydnabyddiaeth a pharch na ofynnodd y gymuned am dwristiaeth gynyddol, ac mai
ychydig iawn ohonynt sy’n cael unrhyw fudd o dwristiaeth nac yn dymuno gwneud. Mae hefyd yn
werth nodi mai diddordeb cyfyngedig iawn sydd gan y gymuned gerllaw yn y budd economaidd
posibl sy’n gysylltiedig â’r cynigion ac a fyddai’n cael ei hwyluso ganddynt. Y tu hwnt i wireddu peth
buddiant i’r gymuned ehangach, roedd llai o ddiddordeb personol yn y posibilrwydd o greu swyddi a
menter na’r disgwyl.

5.0 ARGYMHELLION
Mae’r ymgynghoriad yn gofyn bod CNPT yn pwyso a mesur y sylwadau a wnaed gan y partïon â
diddordeb a’r rhai yr effeithir arnynt. Dylai ymchwiliadau pellach wneud y canlynol –

• Archwilio dichonoldeb lleoliadau amgen ar gyfer parcio ceir a mynediad i’r briffordd, gan
gynnwys llwybrau i gerddwyr.

• Ystyried cyfuniad amgen o lety a swyddogaeth fasnachol, a fyddai’n arwain at gynllun
masnachol yr un mor ddichonadwy â’r un a gyflwynwyd yn y cais Ffyniant Bro.

• Cynnal adolygiad manwl o’r seilwaith draenio dŵr budr presennol i ganfod dichonoldeb
ychwanegu at y system bresennol. Gallai hyn fod o fudd i’r gymuned bresennol trwy ganfod a
yw’r system bresennol yn perfformio’n unol â’r safonau gofynnol.

• Ystyried ychwanegu cyfleusterau cymunedol, yn fwyaf arbennig ardal chwarae, o fewn ardal y
datblygiad neu oddi ar y safle.

• Ystyried rôl Cronfa Buddiant Cymunedol neu Gydweithredfa a allai ariannu gweithlu cymunedol i
gynorthwyo a diogelu ymwelwyr a/neu orfodi cyfyngiadau parcio a helpu i atal ymddygiad
gwrthgymdeithasol.

• Adolygu’r gofynion prynu tir i sicrhau bod pob rhan o’r cynllun presennol yn hanfodol i gyflawni
amcanion y prosiect.

• Symud ymlaen gydag ymchwiliadau manwl trwy’r llwybr ymchwiliad cyn ymgeisio a’r
ymgynghoriad cyn ymgeisio er mwyn ymgysylltu â’r holl randdeiliaid ac ymgyngoreion allweddol
i sicrhau bod yr holl ymchwiliadau angenrheidiol, arolygon ac ystyriaethau cynllunio yn derbyn
sylw yn y cynigion dylunio a ddatblygir.

• Mae’n hanfodol bod canlyniadau’r ymgyngoriadau hyn, gan gynnwys unrhyw ymchwiliadau
pellach neu ddatblygiadau dylunio, yn cael eu bwydo’n ôl i’r gymuned i sicrhau bod diwylliant o
ryngweithio, tryloywder a chynwysoldeb yn cael ei sefydlu o amgylch y prosiect.

Gallai’r ymchwiliadau hyn arwain at gadarnhad mai’r cynllun Ffyniant Bro yw’r cynllun mwyaf cytbwys.
Fodd bynnag, bydd bod mewn sefyllfa lle mae’r holl gynigion dichonadwy a roddwyd gerbron hefyd
wedi cael eu hystyried a naill ai wedi’u hymgorffori’n rhannol neu eu diystyru am resymau dilys, yn
sicrhau cynnig a chyfiawnhad mwy cadarn wrth symud ymlaen. Sylweddolir bod rhaid caffael hyd i
gyd yn erbyn cefnlen cyfnod datblygu cyfyngedig sy’n cadw at derfynau amser y gronfa Ffyniant Bro,
ac y bydd rhaid i unrhyw adolygu ar y cynigion fodloni gofynion manwl y dyfarniad Ffyniant Bro. Fodd
bynnag, ymddengys bydd gweithredu cynllun a ystyriwyd yn ofalus, ac sydd wedi’i gyfiawnhau, yn
ffordd gall o ymdrin â’r cynnig trawsffurfiannol hwn, gan y bydd y pentref yn byw gyda’r canlyniad am
gryn gyfnod i’r dyfodol.

ATODIADAU
Y Cyfranogwyr

Oed y cyfranogwyr %

O dan 16 0.6%

17 - 24 3.8%

25 - 29 7.0%

30 - 39 15.3%

40 - 49 18.5%

50 - 59 22.9%

60 - 74 19.1%

75 - 85 7.6%

86+ 0.6%

Dewis peidio â dweud 4.5%

Oes gan y cyfranogwyr anabledd? %

Nac oes 79.6%

Oes 13.4%

Dewis peidio â dweud 7.0%

Rhyw y cyfranogwyr %

Benyw 45.9%

Gwryw 44.6%

Dewis peidio â dweud 9.6%

Statws Cyflogaeth %

Cyflogaeth amser llawn 52.2%

Wedi ymddeol 22.9%

Cyflogaeth ran amser 8.3%

Hunangyflogedig 9.6%

Methu gweithio 1.9%

Creu cartref 1.3%

Di-waith 0.0%

Gofalwr 1.9%

Myfyriwr 1.9%

Hiraeth Architecture Ltd 29



Adroddiad Crynodol 2327 | Ymgynghoriad â Chymuned Pontneddfechan

CYSWLLT

